
E U Z K I - E G U N A 

Atozkit, olderti nerea, 

atozkit alai abesten, 

euzki-argitan izadia 

ari zaizu bigun deitzen; 

noski, adizkide zaitula 

ez du beronek aiztutzen. 

Itxas-ertzean nagon geldi 

onen urdiñai begira..., 

ixil-ixil eta iya aiztuta 

noiz eldu naizen bertara, 

¡bai-da ederra oskarbitik 

onek artzen dun margoa, 

nere au legez txoratzeko 

arrats-zale dan gogoa! 

Noiz-nai arro dan itxasoa. 

noiz-nai azaltzen da bare... 

¡ai, ene Urtzi, gure biotzak 

ontan bere autza dute! 

¡gentzadun baña ederrak dira 

bat bezela besteare! 

Jaunak atsegin demakit gaur 

itxas-ederrai begira, 

baita poz garbi berdingea 

begituaz legorrera, 

udaberria dator alai 

bazter guziak edertzen, 

¿ez dezu, olderti nerea, 

izadiakin abesten? 

Zuaitzak dikust osto-berriz 

apain dirala jantzitzen, 

zelai, muño, bizkar guziak 

margo orlegi bizia artzen, 

billi txuri ta bellegiak 

dena poliki estaltzen, 

¿nola ez dezu edertasun 

aben Jabea goratzen? 

¡Abestu, abestu zayozu, 

abestu Egilliari 

ludiyari bizitz berria 

orla demayon Urtzi'ri! 

¡Abestu, jopu au maitaro 

atsegintzen naun Jaunari! 

Bañan... ¡ez, ez! ¡zaude zu ixillik! 

¡etzera iñor une ontan! 

¡Sutu bedi biotza bizi 

Beraganako maitetzan, 

oro-aldiyan donokiyan 

gogoak aintzatu dezan! 

TENE. 


